
Vaidarbhikrita Shiva Stuti

વૈદર્ભીકૃતા શિવસ્તુતિઃ

(શિવરહસ્યાન્તર્ગતે ઉગ્રાખ્યે)
વૈદર્ભ્યુવાચ
નમો નમઃ કારણકારણાય
નારાયણાસેવિતપાદુકાય ।
નમો નમો ભૂતિવિભૂષણાય
વિશ્વેશ શમ્ભો ભગવન્નમસ્તે॥ ૩૫૭॥
નમો નમશ્ચન્દ્રકલાધરાય
નમો નમો મઙ્ગલવિગ્રહાય  ।
નમો નમોઽનન્તગુણાર્ણવાય
વિશ્વેશ શમ્ભો ભગવન્નમસ્તે॥ ૩૫૮॥
નમો નમોઽનઙ્ગમદાપહાય
નમો નમઃ શેષવિભૂષિતાય ।
નમો નમો મઙ્ગલદાયકાય
વિશ્વેશ શમ્ભો ભગવન્નમસ્તે॥ ૩૫૯॥
નમો નમઃ સર્વસુર્વસુરાધિપાય
નમો નમઃ સર્વગુણોજ્જ્વલાય ।
નમો નમઃ સર્વજગન્મયાય
વિશ્વેશ શમ્ભો ભગવન્નમસ્તે॥ ૩૬૦॥
નમો નમોઽનન્તવિલોચનાય
નમો નમોઽનન્તકરોજ્જ્વલાય ।
નમો નમોઽનન્તશિરોધરાય
વિશ્વેશ શમ્ભો ભગવન્નમસ્તે॥ ૩૬૧॥
નમો નમો હેમવિભૂષણાય
નમો નમઃ શૈલસુતાપ્રિયાય ।

નમો નમો બિલ્વદલાર્ચિતાય 
વિશ્વેશ શમ્ભો ભગવન્નમસ્તે॥ ૩૬૨॥
નમો નમો નિર્મિતપારદાય 
નમો નમો નિર્મિતભૂધરાય   ।
નમો નમઃ સર્વગણાધિપાય
વિશ્વેશ શમ્ભો ભગવન્નમસ્તે॥ ૩૬૩॥
નમો નમોઽનન્તરવિપ્રભાય
નમો નમોઽનન્તવિધુપ્રભાય ।
નમો નમો વહ્નિગણપ્રભાય
વિશ્વેશ શમ્ભો ભગવન્નમસ્તે॥ ૩૬૪॥
નમો નમો મન્મથસૂદનાય
નમો નમોઽજ્ઞાનનિષૂદનાય ।
નમો નમસ્તે વૃષવાહનાય
વિશ્વેશ શમ્ભો ભગવન્નમસ્તે॥ ૩૬૫॥
નમો નમઃ સર્વવિધાયકાય
નમો નમઃ સર્જિતરક્ષકાય   ।
નમો નમઃ સર્જિતનાશકાય 
વિશ્વેશ શમ્ભો ભગવન્નમસ્તે॥ ૩૬૬॥
॥ ઇતિ શિવરહસ્યાન્તર્ગતે વૈદર્ભીકૃતા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૫। ૩૫૭-૩૬૬॥

- .. shrIshivarahasyam . ugrAkhyaH saptamAMshaH . adhyAyaH 25 . 357-366..

Notes:

The Vaidarbhīkṛtā Śivastutyāntargate ŚivaNāmāvaliḥ વૈદર્ભીકૃતા શિવસ્તુત્યન્તર્ગતે શિવનામાવલિઃ
that has been derived from this Stutiḥ સ્તુતિઃ can be referred to from the link given below.

